
PERMBLEDHIJE

Ky artikull synon té trajtojé probleme qé lidhen me zhvillimin ekonomik té qgytetit té Elbasanit né fund té shekullit
XIX dhe né fillim té shekullit XX. Artikulli shfrytézon dokumente origjinale osmane (regjistrat e kadiut té qytetit, pér
vitet 1892-1908) té cilat jané pérkthyer e shfrytézuar pér heré té paré pér kéto probleme. Nga analiza e kétyre
dokumentave rezulton se zhvillimi ekonomik i qytetit ishte bazuar mbi funksionimin e esnaféve, té cilét pothuajse
pérfagésonin té gjitha degét e zejtarisé. Esnafét, né kété periudhé, pér shkak té konkurencés kishin filluar té
aplikonin metoda té reja né fushén e prodhimit dhe té kémbimit. Qéndra e pazarit sé bashku me rrugét e tij
numéronin afér 900 dyqane té esnaféve. Esnafét merreshin me prodhimin dhe shitjen e produkteve. Gjaté késaj
kohe né Elbasan kishin lindur edhe punishtet e para zejtare té cilat parapriné ndértimin e fabrikave té vogla.

Fjalét gelés: Elbasan, esnaf, fabriké, konkurencg, punishte.

1. HYRIJE

Qyteti i Elbasanit éshté njé qytet sa i lashté dhe i
ri. | lashté, sepse ai pérmendet qé né shek.ll, si
stacion i rrugés Egnatia me emrin Skampis, qé
varej nga Durrési (FESH, 1985: 232). Né dy
shekujt e mévonshém (lll-1V), del me emrin
Hiskampis, kurse né shek.VI (519) na paraqitet si
gendér peshkopate. Qendra ishte e rrethuar me
mure, té cilat kishin tri hyrje dhe 28 kulla
ndértuar né shek.lV. Brenda mureve ndodhej
katedralja, kurse jashté saj njé baziliké né kodrat
e qytetit (FESH, 1985: 232). Né shek. V (viti 458)
nuk pérmendet termi vikus por civitas (qytet)
(FESH, 1985: 232). Né fillim té shek.VI, si
rrjedhojé e pushtimit té Italisé nga perandori
Justinian, rigjallérohen |évizjet népér rrugén
Egnatia. Gjaté késaj kohé kalaja e Skampisit kalon
né proces rindértimi dhe qyteti merr jeté
(Elbasani, 2003: 150).

Jeta urbane vazhdoi té mbijetojé né shek.VII-VIII.
Sipas njé dokumenti té kohés gé bén fjalé mbi
temén e Durrésit, thuhet: “Dyrrahiumi, gé dikur
quhej Epidamni, ka nén konsilje nénté gytete si:
Skampén, Apolloniné, Bylisin, Aranitanin, Beratin,
Vlorén etj. (Elbasani, 2003: 150).

Né shek.IX, Skampa, pushtohet e grabitet nga
dyndjet e fiseve bullgare. Pas kétij pushtimi fillon
té gjallérohet jeta ekonomike, né kushtet e njé
ekonomie natyrore, brenda marrédhénieve
feudale. Shpesh heré éshté nén ndikimin e
feudaléve té kohés, si Topiajt, Muzakaijt,
Arianitet.Gjaté shek.VII-XV, Elbasani paraqitet si
njé trevé me réndési té madhe ekonomike
politike dhe kulturore dhe né ngjarjet politike ka
luajtur njé rol t& madh, duke gené se népérmjet
tij kalonte Via Egnatia, ose si¢ quhej gjaté
mesjetés, “Udha Mbret” (Demiri, 2006: 26).

Né mesin e shekullit 15 (né vitin 1466) ndodhén
ngjarje té tilla politike ushtarake qé kushtézuan
rindértimin e kalasé sé Elbasanit. Pas késaj kohe
kalaja do té béhej gendra nga ku do té niste e
zhvillohej me tej gyteti. Sulltani e kishte vlerésuar
pozitén strategjike té gytetit té Elbasanit. Ai ishte
né mes té rrugéve gé lidhnin pjesét bregdetare
me vendet né thellési té Ballkanit, Shqgipériné e
veriut me até té Jugut.

Shekulli XVII shénon pér gytetin e Elbasanit njé
moment té réndésishém né zhvillimin ekonomik
gjé gé do té vazhdojé edhe mé tej ndonése me
oshilacione. Megjithaté pavarésisht nga luhatjet
njé gjé éshté e sigurt se Elbasani tashmé kishte
hyré né rrjedhén e zhvillimit.

2. Tiparet e zhvillimit ekonomik

Né fund té shek.XIX e fillim té shek.XX, qyteti i
Elbasanit i ruante pothuajse té pandryshuara
tiparet e tipit oriental ballkanik té formuara gjaté
sundimit osman né aspektet e jetés ekonomike e
sociale. Jeta ekonomike ishte e ngjashme me até
té qyteteve té tjera shgiptare. Ishin té njéjtat
marrdhénie ekonomike qé zotéronin edhe né
viset e tjera té banuara nga shqiptarét.Né fund té
shekullit XIX dhe né fillim té shekXX,pér Elbasanin
ishin karakteristiké ndérthurja e mardhénieve té
vjetra feudale me mardhéniet e reja kapitaliste.
Rolin kryesor né jetén ekonomike té qytetit e
luante pazari me njésité e veta té prodhimit dhe
té shkémbimit (Duka, 1997: 11).

Bazén ekonomike té qytetit e pérbénte prodhimi
i vogél zejtar, ku prodhuesi pérgjithésisht merrej
edhe me shitjen e produkteve té tij. Mjaft zejtaré
té vegjél nuk ishin shképutur ende nga prodhimi
bujgésor. Né Elbasan, zejtaria nga piképamja e
prodhimit paraqitej e specializuar. Kétu c¢do
prodhues i vogél ushtronte njé zeje té caktuar.

Né regjistrat e kadiut té Elbasanit shohim njé
numur té madh zejesh té regjistruara bashké me
lokalet e tyre. Zejet i gjejmé té organizuara né
esnafé. Mé kryesoret jané: zeja e argjendaréve,
tabakéve, sagcmeve, kazazéve, terzinjve,
ekmekginjve, mejhaneve, bakenjve, hanxhinjve,
kazanxhinjve, bahgevanéve, gézoftaréve,
japakgilleréve, pashmakeginjve, bicakcinjve,
dyfekginjve, duhanxhinjve, celengjiréve, etj.

Megjithaté ndonse i gjejmé té pasqyruara né kété
formé ato kishin filluar ta ndjenin peshén e
konkurencé sé mallrave gé vinin nga jashté. (kétu
po japim vetém njé pjesé té zejeve pasi disa jané
botuar né periodikun e Universitetit A.Xhuvani).

3. Organizimi i zejeve né Elbasan

Esnafi i dyfekginjve (prodhuesit e arméve)

Njé nga zejet gé u zhvillua né qytetin e Elbasanit
né periudhén fundi i shek.XIX - fillimi i shek.XX ka
gené edhe ajo e prodhimit té arméve. Ky aspekt
gjen pasqyrimin e tij edhe né regjistrat e kadiut té
gytetit pér periudhén (1892-1908). Sipas
regjistrave, personat e méposhtém kané qené
pronaré té dyganeve té prodhimit té arméve.
Ibrahim Mehmet Dingi, Xhemile Veli Shpata,
Fatime Islam Zeneli, Hysein Alush Graceni, e
tjeré. Té dhénat e kétyre regjistrave, ndonése
shifrat mund té jené té |évizéshme tregojné se né
gytet ka pasur 15 dygane té prodhimit té arméve,
té cilat ishin né proces té shitblerjes apo ndarjes
mes trashégimtaréve.

Pér té pércaktuar ritmet e zhvillimit té késaj zeje
né shekuj, i referoheni té dhénave té gjysmés sé
paré té shek.XVIl té cilat japin njé pasqyré pér
zhvillimin e zejtarisé né qgytetin e Elbasanit. Tek
kjo pasqyré vemé re se kjo zeje nuk pasqyrohet
(Shkodra, 1973: 62). Si shpjegohet kjo? Zeja e
dyfekcinjve nuk ka ekzistuar né kété kohé?
Sigurisht gé né Elbasan veg zejeve té dhéna né
pasqyré ekzistonin edhe degé té tjera té zejtarisé,
té cilat dalin nga burime té tjera dokumentare,
midis té cilave pérmendim zejtariné e
dyfekginjve, barutginjté etj. (Shkodra, 1973: 62).
Historia e prodhimit té arméve né Elbasan fillon
nga shek.XVIl. Sipas njoftimeve té funksionarit té
Perandorisé Osmane, E.Celebi, né Elbasan, si dhe
né disa gendra té tjera té vendit tong, armétarét i
punonin kéto mjete “me mjeshtéri shumé té
hollé (Celbi, 2000: 107).

Njoftimet e Celebiut pajtohen edhe me burimet
dokumentare vendase, qé déshmojné se aty, né
gjysmén e dyté té shekullit XVII, ekzistonte edhe
organizata esnafore e kondakginjve (Shkodra,
1973: 121). Pra, kéto dy té dhéna konfirmojné
ekzistencén e esnafit té kondakginjve. Kjo zejtari
vazhdoi té zhvillohet edhe né shekujt e

mévonshém. Té dhénat e regjistrave e vértetojné
edhe njéheré kété gjé.

Njé element tjetér mjaft i réndésishém qé del nga
regjistrat e kadiut éshté se zeja e prodhimit té
arméve ka gené né doré té elementit mysliman
(AQSH, D. 6, 8, 9, 17, 19).Gjaté shek.XVIIl e XIX,
zeja e prodhimit té arméve arriti zhvillim té madh
né Elbasan, ajo u bé e njohur brenda e jashté
vendit. Zejtarét e prodhimit té arméve kané gené
té organizuar né esnafin e tyre, né té cilén
detyrat kryheshin me mjaft rigorozitet. Zejtarét
punonin me njé cilési té admirueshme. Mjeshtrit
mé té médhenj né prodhimin e arméve kané
gené nga familjet: Karadaku, Zabzuni, Baxhaku,
Guranjaku e Shéngjini (Ame, 13).

Nga duart e Tahir Zabzunit, Beqir Grykshit, Bim
Baxhakut, Haxhi Hajrullah Zabzunit, Osman
Shingjinit, Hasan Ali Gracenit, Xhem Katundjes
kané dalé pajisje luftarake gé dalloheshin pér
elegancén dhe shijen e hollé né zbukurimin e
dorezave té pushkéve, té kobureve, té
jataganéve, té vezmeve (AIK, Caushi, 16) etj. Me
té drejté studiuesit e huaj shprehen se: luksi i
shqgiptaréve géndron né punimin e arméve té
tyre, té cilat i bénin me zbukurime argjendi (Cani,
2004: 83). Me interes éshté fakti se té gjitha
pjesét e arméve, me pérjashtim té tytave,
punoheshin me doré me ndihmén e limave e
veglave té tjera.

Né kuadrin e késaj mjeshtérie ekzistonte
specializimi dhe ndarja territoriale e punés e
mbéshtetur né kooperimin dhe bashképunimin
krahinor té prodhimit té pjeséve té veganta té
kétyre mjeteve.Elbasani ishte i njohur pér
prodhimin e ¢argeve.

Me té drejté njé vizitor i huaj né shek.XIX
shkruante se Elbasani prodhonte c¢arqe
pistoletash dhe armésh té gjata qé ishin té
¢muara nga turgit. Kéto armé gjithashtu,
zbukurohen aty me argjend sipas ményrés
shqiptare (Shkodra, 1984: 142).

Né Elbasan garget e topanxhave dhe dyfegeve i
bénte me porosi Bim Shabani né njé formé té
bukur. Llojet e dyfeqgeve gé pérdoreshin né
pjesén mé té madhe punoheshin né Elbasan.
Njihen me emrat: Shishane Stambolli, Shishane

me Lule, Shyte Stambolli, Parangon, Karafil
Boshnjak, Karafil Prift etj. (Demiri, 2006: 46).
Dyfekginjté e Elbasanit kané pasur meritén se
duke filluar nga viti 1875 deri né 1910 prodhuan
me mjete artizanale, por me aftési teknike té
pérsosur njé nga pushkét mé té dégjuara té
kohés “Hutén e Elbasanit”, e cila u quajt “Huta e
Miletit” (Ame, 13).

Zeja e dyfekginjve, ka pasur lidhje té ngushta me
até té kujunxhinjve (argjendaréve) pasi né kéto
punishte armét stoliseshin me dekore e
ornamente me argjend e serm.

Po késhtu, ka pasur lidhje edhe me saragét pér té
pérgatitur rrypat, si lahet e brezit, kollanét e
fishekéve etj. Dyfekginjté lidheshin me
sagcmexhinjté té cilét prodhonin pjesén aq té
réndésishme té arméve. Né fillim té shek.XX kjo
zeje pér shkak té konkurencés té mallrave
peréndimore filloi té bjeré.

Dyganet e dyfekginjéve ndodheshin né vazhdim
té rrugés sé argjendaréve (kujunxhinjve) e quhej
rruga e dyfekcinjve (Demiri, 2006: 46). Sot kjo
rrugé identifikohet né krygézimin e “I Majit” tek
busti i “Isuf Myzyrit” e deri tek shatérvani
pérpara zyrés sé Telekomunikacionit (Bashkia,
tab. 85).

Esnafi i duhanxhinjve

Njé numér gytetarésh si pjestaré té esnafit té
duhanxhinjve jané paraqitur yek kadiu i qytetit
pér té kryer veprimet e shitblerjes apo regjistimit
té pasurisé, duke deklaruar edhe esnafin té cilit i
pérkisnin.

Sipas regjistrit jané katér zejtaré qé merreshin me
kété zeje, megjithése kjo shifér nuk éshté e ploté.
Abdyl Mustafa Curri, Ismail Mehmet Qorri,
Ibrahim Kamber Mehmet Huta, Zeqir, Ali, Veli,
Salit Sara. Pérveg kétyre zejtaréve mund té keté
edhe té tjeré. Kéta emra tregojné se kjo zeje i
perkiste elementit mysliman.

Qyteti i Elbasanit ofronte kushte té pérshtatshme
klimateriko-tokésore pér kultivimin e
manipulimin e duhanit. Thuhet se duhani né
rrethin toné ka filluar té kultivohet gé né
shek.XVII. Né fillim né fshatrat Bujaras, Kodér
Bujaras, Shirgjan, Shtérmen e mé voné né
krahinat e tjera (Ame, 15). Varietetet @é
mbilleshin ishin kryesisht duhani gjysém oriental i

tipit Samsun. Megjithése éshté bimé me origjiné
nga vendet e nxehta e té Amerikés né Elbasan ai
u pérshtat mjaft miré (Elbasani, 2003: 139). Né
fillim tregtia e duhanit ishte e liré e béhej nga
prodhuesit e tij.

Hamamet

Pjesé e zejeve té shérbimit né fundin e shek. XIX -
fillim i shek. XX ishin dhe hamamet, duke ofruar
shérbimin e larjes me ujé ose avull pér popullsiné
myslimane. Qyteti i Elbasanit, gé me ngritjen e tij
si piké e forté ushtarake, u pajis me objekte té
tilla.

Sipas regjistrave té kaditut té qytetit né fund
téshek.XIX- fillmii shek.XX né qgytetin e Elbasanit,
ka pasur 3 banja publike (hamame) (AQSH, D. 3,
4). Kéto hamame kané gené: Hamami i Vjetér
(Hamami i Atik) (AQSH, f. Nr. 113/1), rreth té cilit
u ngrit lagjja me té njéjtin emér. Sipas Evlia
Celebiut, ky hamam éshté qujtur, hamami i Sinan
Pashés (Celbi, 2000: 90). Ky hamam ndodhej né
pjesén lindore té lagjes “Kala”. Sot ai ruhet si
objekt, madje i shpallur si monument kulture,
megjithé ndryshimet né ndértim e destinacion.
Dy hamamet e tjera kané gené né lagjen “Xhami
Beqire”, mdis lagjeve “Qevan Bej” e “Haznedare.”
Hamamet kané qgené né pronési té: Nexhibe
hanémit, e bija e Ali Beut, dhe Seit beut, té birit
té Abdullaut (AQSH, f. Nr. 113/1, d. 19: 111, 191,
192).

Pérveg tyre né kété periudhé ka qené edhe
Hamami i Shabanajt, i cili ndodhej né pjesén
géndrore té tregut (AIK, AIKP, Fondi A. Caushi:
35), e né fillesat e ndértimit quhej Hamami i
Pazarit. Duke i krahasuar té dhénat e késaj
periudhe me ato té gjysmés sé paré téshek.XVll,
kur kishim dy hamame (Shkodra, 1973: 62) jané
shtuar edhe 2 té tjeré. Né Elbasan mendohet qé
ka pasur edhe 160 hamame private né pallatet e
zotérinjve (Celebi, 2000: 91). Hamamet si banja
publike kishin skemén e tyre té ndértimit, e cila
ishte aférsisht e pérbéré nga; tre lokale, dhoma e
zhveshjes, e izolimit dhe e larjes, té renditura né
njé bosht té drejté, duke formuar trajtén
simetrike té banjés.

Né kété ményré silueta e banjés dallohej lehté
me kupolén kryesore té dhomés sé zhveshjes.
Arkitektura e  brendshme e  dhomave

karakterizohej nga format tipike orientale. Né
kéto banja kishte personel qé shérbente pér
masazh, pér pastrimin e njerézve té pafugishém,
pér mirémbajtjen, pér mirémbajtjen, pér zjarrin
dhe pér pastértiné

Esnafi i Zilexhinjve (Prodhuesit e zileve)
Mijeshtria e prodhimit té zileve éshté e vjetér dhe
e lidhur me zhvillimin e blegtorisé. Né regjistrat e
kadiut té qytetit té Elbasanit pér periudhén fundi
i shek.XIX fillimi i shek.XX, jepen emrat e dy
personave gé i pérkasin zejes sé zilexhinjve té
cilét kané kryer veprime prané tij. 1) Jovan i biri i
Vasil Zilexhiut (AQSH, F. nr. 113/1, regj. Daimi, v.
1900-1901, d. 13: 63) dhe 2) Kostandin Zilexhiu
(AQSH, F. nr. 113/1, regj. Daimi, v. 1900-1908, d.
19: 115).

Kéto té dhéna duke i krahasuar me gjysmén e
paré té shek.XVIl, vemé re se né até periudhé nuk
e kemi té pérfagésuar kété zeje, por kjo s'do té
thoté se nuk ka ekzistuar. Mendoj se nuk duhet
té keté gené e organizuar ose mund té keté qené
e bashkuar mendonjé zeje té pérafért, me até té
pérpunimit té metaleve. Zilet punoheshin me
material bakri ose bronxi. Teknika e prodhimit
ishte e thjeshté. Materiali i petézuar né formén e
llamarinés, kthehej né kudhér me rrahje derisa i
jepej forma e duhur. Mé pas i vendosej (varej)
pjesa e brendshme né formé sfere ose cilindri gé
shkaktonte tingullin. Pér lloje té ndryshme
bagétish ose kafshésh kishte zile té ndryshme.
Tingéllima ishte njoftim pér vendondodhjen e
tyre (Elbasani, 2003: 666).

Né dyganin e zilexhiut, té binin né sy kémborat e
prijésve té dhenve e té dhive, té bukura dhe
elegante ishin kémborét e punuara prej bronxi
me shkélgim qgé arriheshin nga mjeshtrit
népérmjet larjes me njé Iéndé speciale (Ame, 11).
Kéto né pérgjithési i vareshin kafshéve té bartjes,
kuajve e mushkave té karvanéve. Ato kishin
tingéllima té émbla e melodike. Kjo zeje i pérkiste
sipas regjistrave elementit ortodoks.

Esnafi i Demirxhinjve (hekurxhinjté)

Né regjistrat e kadiut té qytetit té Elbasanit, pér
periudhén fundi i shek. XIX-fillimi i shek. XX, jané
dy persona té cilét kané kryer veprime me pronat
e tyre: 1)Hasan Ibrahim Demirxhiu (AQSH, F. nr.
113/1, reg. Jokllama, v. 1899, d. 10: 13, nr.37)

dhe Hasan Arif Evgjiti (AQSH, F. nr. 113/1, reg.
Daimi, v. 1902-1904, d. 15: 16).

E vecanta e kétyre regjistrimeve éshté se aty
pércaktohet fakti qé personat i pérkasin esnafit té
farkétaréve (demirxhinjve) dhe se njéri prej tyre i
pérket kategorisé shogérore té evgjitéve (AQSH,
F. nr. 113/1, reg. Daimi, v. 1902-1904, d. 15: 16).
Né Elbasan ka shumé jevgj té cilét mbahen
muhamedané dhe jané kovagé (Han, 2007: 115).
Té dhénat e kétyre regjistrave ndonése i marrim
me rezervé, pasi vetém dy persona jané paraqitur
tek kadiu i qytetit, duke i ballafaquar me té
dhénat e gjysmés sé paré té shek.XVIl, kur ishin
10 farkétaré (Shkodra, 1973: 62) jané ulur.

Kéto shifra konfirmojné se kjo zeje né fund té
shek.XIX kishte shkuar drejt rénies. Konkurenca
prej mallrave mé té lira, té importuara nga
vendet europiane éshté njé nga shkaget e rénies.
Nén peshén e konkurencés sé tyre vazhdoi
rrénimi i zejtaréve té cilét nuk i béné dot ballé
prodhimeve evropiane (Duka, 1997: 25). Pasojat
shkatérrimtare té industrisé europiane u dukén
sidomos né degén e punimit té metaleve
(Shkodra, 1984: 332), hekurishtet vinin nga
Austro-Hungaria (Shkodra, 1984: 332). Né zejen e
punimit té metaleve, gjaté shek.XIX gé kishte njé
tradité té hershme u zhvillua sidomos pérpunimi i
hekurit i cili ushtrohej kryesisht nga jevgjit,
prodhimi i enéve prej bakri ai i thikave prej ¢eliku
etj.(Shkodra, 1984: 156). Njé déshmitar gé vizitoi
Shqipériné né fillim té shek.XIX shkruante se edhe
Elbasani kishte punonjés shumé té zoté né
punimin e hekurit dhe té bakrit (Shkodra, 1984:
156). Prodhimet kryesore té farkétaréve ishin:
masha, kaci, demiroxhak, kusi, kamje, parmaké,
brava, celsa, gozhdé etj.(Elbasani, 2003: 666).
Sipas regjistrave, kjo zeje i pérkiste elementit
mysliman

Esnafi i sagmexhinjve (Prodhuesit e sagmev

Né regjistrat e kadiut té qytetit pér periudhén,
fundi ishek.XIX - fillimi i shek.XX(né vitet 1892-
1908) figuron i regjistruar edhe esnafi i prodhimit
té sagmeve (sagmexhinjté). Pronaré té dyganeve
té kétij esnafi ishin: Tomorr Musa Celmusai,
Abdulla Tahir Daiu, Ymetullah Haxhi Stringa,
Mehmet Haxhi Kotra, Mahmut Ali
Doraci,Mehmet Rustem Shkodra, Ali hysen

Mullisi, Seit Bejtulla Kaguli, Mustafa Seit Luniku,
Besim Ismail Kurti, Haxhi lbrahim Shqerra, Hysein
Ymer Mullajonuzi etj.( AQSh, F. Nr. 113/1, regj.
Daimi e Jokllama, v. 1892-1908).

Duke vlerésuar regjistrat, shohim se fluksin mé té
madh té regjistrimeve e kishte periudha e viteve
1897 deri 1899 me 6, 8 dhe 7 dygane né vit.
Zhvillimi i zejes sé prodhimit té sagmeve lidhej
me prodhimin e arméve pér té cilén Elbasani
dallohej né até kohé. Duke folur pér Elbasanin
konsulli i Francés né Shkodér né 25 tetor 1865,
shkruan: “Ai prodhon armé e mbi té gjitha carge
pushkésh,” (Shkodra, 1984: 142) pér rrjedhojé ai
kishte nevojé pér zejen e sagmeve. Zejtarét i
pérgatisnin duke i mbushur sagmet gé ju vinin té
gatshme nga Venediku me barutin gé prodhohe;j
né krahinat e Matit (AIKP, F. Abedin Caushi..., D.
66/29: 81).

Duke i krahasuar té dhénat e regjistrave per
periudhen e fundit té shek.XIX me gjysmén e paré
té shek.XVIl shohim se kemi rritje. Kjo zejtari
éshté rritur me 22 dyqgane nga 1 (Shkodra, 1973:
62) qé ishte né até periudhé.Rritja e késaj zeje
kushtézohet nga rritja e kérkesés pér to. Zeja e
prodhimit té sagcmeve i takonte -elementit
mysliman, duke ruajtur késhtu traditén e
shekujve mé paré. Né fillim shek.XX, zeja e
prodhimit té sagmeve, filloi té ulet pér faktin e
thjeshté se ajo nuk e pérballonte dot prodhimin
industrial gé importohej (Shkodra, 1984: 247).
Sipas regjistrave duke filluar nga viti 1900 (AQSH,
F. nr. 113/1, regj. Daimi e Jokllama, v. 1900-1908,
D. 11, 12...19) e né vazhdim nuk kemi asnjé
dygan té sagmaxhinjve qé té jeté né proces
regjistrimi. Ky fakt tregon se kjo zejtari e
prodhimit té sagmeve filloi té bjeré sé bashku me
até té prodhimit té arméve né ményré artizanale.
Sacmat nga fillimi i shek.XX filluan té jené pjesé e
mallrave té importit, pasi prodhimi zejtar nuk
pérballonte dot prodhimin industrial (Shkodra,
1984: 247). Rruga e sagmaxhinjve ndodhej nga
sheshi i “Tabakéve” deri tek “Porta e Kalasé”. Sot
identifikohet né anén lindore te bulevardit
“Q.Stafa” (Prefektura).

Esnafi i Kasapéve

Njé zeje gé gjen pasqyrim né regjistrat e kadiut té
gytetit té Elbasanit pér periudhén fundi i shek

XIX-fillimi i shek XX éshté edhe ajo e kasapéve.
Kjo zeje éshté pasqyruar népérmjet regjistrimit té
dyganeve apo tjetérsimit té pronésisé sé tyre. Né
kéta rregjistra jané té rregjistruar 21 (AQSH, F. nr.
113/1, regj. Daimi e Jokllama, v. 1892-1908, D. nr.
3, 4, 5...19) dygane qé shérbenin si kasaphane
pér therjen e bagétive e shitjen e mishit té tyre.
Kéto dygane té kasapéve i pérkisnin personave si
mé poshté: Tomorr Musa Agai; Ibrahim, Musa,
Haxhiymer Shijaku; Jovan Pavli Tanko; lbrahim
Abdulla Qatipi; Santo Gavril Santo; Xhemile Asllan
Gjata; Hasan Mustafa Curri; Mustafa Ymer
Guranjaku; Sulejman Alush Zyma; Haxhi Nikolla
Papakostandini; Hysen Alush Graceni; Dhimitér,
Nos Vasil Dashi, etj.( AQSH, F. nr. 113/1, reg;j.
Daimi e Jokllama, v. 1892-1908, D. nr. 3, 4,
5...19).

Duke studiuar kéto regjistra (1892-1908) e duke i
krahasuar me té dhénat e gjysmés sé paré té
shek.XVIIl, kur ishin vetém 7 kasapé (Shkodra,
1973: 62) del se ky esnaf ishte rritur.

Rritia numerike e dyganeve lidhej me llojin e
késaj zejtarie qé hyn né grupin e artikujve
ushgimoré. Ato i rezistuan mé shumé kohés e
konkurencés, pér shkak té kérkesave, pasi
plotésonin nevojat pér produkte ushgimore té
jetés sé pérditshme,té qytetit e té fshatit
(Shkodra, 1984: 25). Duke ndjekur hap pas hapi
regjistrat, shohim se né vitin 1899 ka njé rénie té
numurit té dyganeve né procesin e regjistrimit,
pér té vazhduar me njé periudhé pushimi deri né
vitin 1904 e pér t'u futur né njé periudhé kur ky
numur éshté rritur né tre dygane né vit (AQSH, F.
nr. 113/1, regj. Daimi e Jokllama, v. 1892-1908, D.
nr.3,4,5...19).

Nga té dhénat e regjistrave del se nga 21 dygane,
4 u pérkisnin personave té fesé ortodokse.
Krahasuar me gjysmén e paré té shek.XVII, kur té
gjithé kasapét i  pérkisnin fesé myslimane,
shohim se né fund té shek.XIX né kété zeje jané
pérfshiré edhe ortodoksé duke e prishur rregullin
e méparshém. Esnafi i kasapéve kishte né pronési
té saj té pérbashkét njé proné are (gair kasap)
(AQSH, F. nr. 113/1, regj. Daimi, vitet 1904-1905,
D. 17, fl.172, nr. 44), té cilén e shfrytézonte pér
kullotjen e bagétive. Dyganet e kasapéve
ndodheshin né rrugén me té njéjtin emér qé

shtrihej nga rruga e Mejhanes tek sheshi i Idrajit e
ai i Leshnave (Dedej, 50). Sot kjo rrugé
identifikohet aférsisht né rrugén “11 Néntori”
dhe lulishtja mbrapa hotel “Skampés” (Bashkia,
tab. 85). Né kété rrugé ishin vendosur 17 dyqgane,
3 ndodheshin né lagjen “Sulejmanie”dhe 1 né
“Qoshe.” (AQSH, F. nr. 113/1, regj. Daimi, v.
1902-1904, D. 15 fl. 72, nr. 3.). Né dyganet e
kasapéve shérbehej miré né bazé té normave té
vendosura shekuj mé paré, sipas té cilave: kasapi
duhej té shérbente me rregull e té mos e jepte
mallin e prishur ose té mangut (shkodra, 1973:
133).

PERFUNDIME

Trajtesén pér problemet ekonomike té qytetit té
Elbasanit e kemi béré duke u mbéshtetur né
zhvillimin dhe llojshmériné e zejtarisé si njé nga
degét kryesore té prodhimit né qytetin e
Elbasanit. Esnafét ishin baza e organizimit té
ekonomisé. Prodhimet e dala ishin té destinuara
pér trgjet véndase dhe té huaja, duke shérbyer si
njé  mundési pér vendosjen e lidhjeve
ndérkrahinore e mé gjeré, megjithése kéto ishin
té pakta pér shkak t& mungesés sé rrugéve té
transportit. Njé dukuri me interes qé ne
konstatojmé né rregjistrat e kadiut té qytetit té
cilat i kemi patur si bazé pér studimin éshté fakti
se: né fund té shekullit XIX dhe fillim té shek XX
ekonomia ishte né periudhén e tranzicionit, né
kalimi nga esnafi tek punishtet dhe fillesat e
fabrikave. Duke krahasuar me shekullin e XVII,
vemé re se njé numér i madh esnfesh té
prodhimeve té ndryshme nuk egzistonin mé.

Né kété periudhé ne duhet té pranojmé se, esnafi
egzistonte, por sigurisht me njé frymémarje meé
liberale duke iu pérshtatur rregullave té
ekonomisé sé tregut. Gjaté késaj periudhe ishte
rritur numri i punétoréve, ishin zbutur rregullat
pér dhénien e té drejtés sé hapjes sé dyganit
(véndi i prodhimit té njé malli, punishtja,
shérbente edhe si dygan pér shitjen e tij), kishin
filluar té hynin makineri té thjeshta, etj. Té gjitha
kéto ndryshime shénuan njé hap té réndésishém
né ngritien e punishteve té para dhe
manifakturave  ku  prodhoheshin  pélhura,
gepeshin rrobe, etj. Zhvillimi i zejtarisé,

manifaturés dhe tregtisé béné té mundur lindjen
e punishteve dhe fabrikave té para té kooperimit
té thjeshté, né té cilén dukeshin filizat fillestaré té
ekonomisé kapitaliste.

